
.. Pauloremimombe'ukwe _
Filipos teta mygwa pegwara

epistola de Paulo aos filipenses

Paulo omondo Filipos tetd mygwa-pe onhe'é
kwatia-rehe

1 Xe Paulo Timoéteo ndive, Hesu Cristo
rembigwai va'e voi, oromondo-ta peé-my ore
nhe'é kwatia-rehe. Peé& Nhandejary re'yi Filipos
tetd-my peiko va'e Kkwéry, Cristo-pe peteixa
pemoirt va'e voi. Oromondo-ta ore nhe'é peé-
my gward. Penhomboaty aty ha-rupi peé Hesu
reroviaha nhangarekoha va'e, ipytygwdha va'e
ave oromondo-ta ave peé-my ore nhe'é. 2 Tapende
rexakwaa rei katu Nhandejary, Nhande Ru.
Tapene mbopy'agwapy katu. Tapende rovasa
katu Nhandejary Hesu Cristo.

Paulo ojapo oragdio

(Ef1.15-16;Cl1.9-10; 1 Ts 5.23; 2 Ts 2.16)

3 Xe mandu'a pende-rehe jave, atima pora
meme Nhandejary-pe pende-rehe kwéry. 45 Yma
gwive pehendu ypy va'ekwe 8y peve peé xe
pytygwd tygwd amosarambi pord hagwd Hesu
rehegwa nhe'@ pora. Upéa-gwi avy'a meme
aiko-vy pende-rehe. Ajapo jave oracdo ajerure
rure pende-rehe Nhandejary-pe, atima ave
ixupe pende-rehe. 6 Apogwerovia voi pende
rekoha-rehe. = Are-ma onhepyri Nhandejary
pene mboheko pord hagwd. Ay gward peve
pendéhegwi ndopoi reiry voi. Pene mboheko

porave rave pene moingo-vy. Ha Hesu ou jevytaha
ary-py katu pende reko moatyrd tee-ta katu
ojéupe gward. Upéa-gwi ajerovia pende-rehe.
7 Pe€ xe po pyte pygwa, Xxe apohayhu voi. Upéa-
gwi Ipord katu xe ajerovia pende-rehe. Ome'é
va'ekwe xe-vy Nhandejary xe rembiapord xe
rexakwaa rei-vy. Ha peé kwéry xe pytygwod
va'e. Preso anhemoi jave xe pytygwd joty. Hesu
rehegwa nhe'd pord aikwaa uka jave gwi xe
remimombe'u ombojevyse va'e-pe, xe pytygwod
joty. Hesu rehegwa nhe'é pord, “Anhetegwa va'e
voi inhe'd” ha'e jave amombe'u-vy, xe pytygwo
ave. 8 Peé xe rembiexa nga'u voi. Cristo pende
rayhuha-rami, apohayhu ave. Anhete ha-py voi
apohayhu. Xe apu e'Jha oikwaa voi Nhandejary.
910 Ajapo oragdo pende-rehe. Aipota pejohayhu
porave rave voi peiko-vy, pene aranduve hagwa,
pejapo va'erd, pejapo e'y va'erd peikwaa pora
hagwa, tape ipordve va'e-rupi peho hagwa.
Cristo ou jevytaha ary-py, aipota pende reko
poti, “Erejejavy-ma” pono he'i pende-rehe kwéry.
11 Aipota Hesu Cristo pene mboheko pora pora,
pende reko pord ku'a ku'a e'y hagwa, ojekwaa
pord hagwd Nhandejary rekoha, entéro ohexa
kwaa hagwa hese hekoha, “Ha'e tuvixa mba'e”
he'i hagwa hese.

Cristo-rehe anho mante aiko
(Ef6.20)

12 Ay xe re'yi kwéry, aipota xe rehegwa peikwaa.
Heta mba'e xe-vy ojehu ramo jepe, osarambive
mbive joty oho-vy xe remimombe'ukwe Hesu
rehegwa nhe'e¢ pora. 13 Cristo-rehe ha-py xe

xe moiha preso opa-rupi ojekwaa. Ojehexa
uka pord entéro soldado mburuvixagwasu
nhangarekoha-pe. 14 Ajepokwa-gwi jepe, heta
eterei nhande re'yi Hesu-rehe ojerovia va'e,
notivéi-ma. Ipy'agwasuve-ma Nhandejary nhe'é
mombe'u-vy djehe imytu'e'y e'y reheve. 15 O xe-
rehe ndaija'éi-gwi omombe'u va'e. Onhemboete
ukase-vy omombe'u Cristo rehegwa. Oi ave
ipy'a pora reheve omombe'u va'e. 16 He'i xe-
rehe, “Nhandejary remimbota-rupi Paulo-pe
omoil preso. Oikwaa uka pord ete hagwa gwi
hemimombe'u ombojevyse va'e-pe, oi joty preso”
he'i xe-rehe. Upéa-gwi omombe'u Cristo rehegwa
nhe'd. Xe rayhu-gwi omombe'u. 17 Ha upe
onhembotuvixa ukase va'e katu, xe moakarasyse
mo'd.  Cristo rehegwa mombe'u-vy ojehexa

uka pordseve mo'd oiko-vy. Ojehe rei oiko. Xe
Xe moi jave preso, xe moakdrasyse voi mo'a.
18 Xe mbopoxyse mo'd ha ndaxe poxy mo'di
joty.  Onhemboete ukase-vy omombe'u ramo
jepe, Cristo rehegwa joty omombeu. Oi ipy'a
pord reheve omombe'u va'e ave. Upéixa entéro
omombe'u Cristo rehegwa. Upéa-rehe avy'a joty
aiko-vy. Ndaipori xe mbovy'are'y va'e. Avy'a joty
va'erd aiko-vy. 19 Heta mba'e xe-vy ojehu ramo
jepe, Xe arovy'a joty, ipora va'era joty xe-vy. Xe-
rehe oragdo pejapo ramo, 1pora va'erd joty xe-vy.
Xe-rehe pene mandu'a va'e-rehe ajerovia tee
joty pende-rehe. Hesu Cristo nhe'é marangatu-
rehe xe pytygwohard-rehe ajerovia joty. Upéa-
gwi Xe-vy ojehu va'erd, ipord joty xe-vy. Naxe
mbopy'amiriry va'erd. 20 Xe kyre'y aha'ard-vy

Xe-vy ojehu va'erd. Xéjehe ajerovia voi xe moti
e'y hagwa, xe py'agwasuve hagwa ae katu Cristo-
pe amomba'egwasu-vy. Amano-ta para'e. Mba'e
ojehu ramo xe rete-pe ambotuvixaseve joty katu
Cristo-pe. 21 Xéjehe anho rei ndaikdiry. Cristo-rehe
anho mante aiko. Amano ramo ae, iporave-ma
va'erd xe-vy. 22 Ha xe aiko pukuve ramo katu
ko yvy-py, ndaiko reiry va'era, xe rembiapo pora
vyteri va'erd. Upéixa Xxe ndaikwadi Xe renondera.
23-24 Ajeupise aha-vy amoiri hagwa Cristo-pe.
Iporave-mavoiara xe-vy. Haxe apytave ramo katu
ko yvy-py, ipordve ard peé-my. Pene remikotevé
voi xe-rehe. Kiva'e xe rembiapord po ajapo-
ta, ndaikwadiry. Ndaikwaavéiry xe renondera.
25 Ha peé katu peikotevé vyteri xe-rehe. Pene
remikotevé xe-rehe aikwaa-gwi xe apytave-ta ko
yvy-py ha-rehe ajerovia. Pene ndive apyta va'erd
perovia pordve rdve hagwa nhe'é pord, perovy'ave
ave hagwa ixupe oho-vy. 26 Pene ndive aiko jevy
ramo, Xe rerovy'agwasu ave va'erd peiko-vy.
“Hesu Cristo hembiapo pora voi Paulo-rehe” peje
va'erd xe-rehe imomba'egwasu-vy.

O7 nhe'é pord ombojevyse va'e. Penhe'é joko
Ixugwi
(Hb 12.3-4; Tg 5.7-11)

27 Aikove-ta para'e, amano-ta para'e. Xe
ndaikwadi. Mba'e ojehu ramo xe-vy, ani pemoti
tel Cristo-pe inhe'é rendu e'y-vy peiko-vy. Upéixa
ramo, agwahé aha-vy ramo pende ha-py para'e,
pene rerakwd ahendu rei ramo para'e, a]er0V1a
va'erd pende-rehe. Pene mongyhyjese va'e-pe
napenheme'd mo'di. Peteixa pene mbaraete

va'erd. Peteixa pembojevy va'erd gwi nhe'é pora
rendu e'Jseha-pe gwive. 28 Penhemongyhyje e'y
reheve penhe'e¢ joko va'erd pende-rehe ija'e'y
va'e-pe. Ha'e kwéry pende rexa ramo pende
py'agwapy reheve, pene mytu'e'y e'y reheve, “Ore,
Nhandejary remihundird voira'e” he'i va'erd ojehe
kwéry. “Peé Nhandejary remiresendera voi ra'e”
he'i va'erd peé-my. Nhandejary ha'e katu pene
mbopu'aka va'era. 29 Pende rexakwaa rei va'ekwe
Nhandejary pende poravo-vy. Pende poravo
va'ekwe pejerovia-ma hagwa Cristo-rehe. Oipota
ave Cristo-rehe ha-py pejerereko asy peiko-vy.
30 Ay nhande kwéry peteixa nhande-rehe ija'e'y
va'e-pe nhanhe'€ joko joko va'erd nhandéhegwi.
Are xe rexa va'ekwe anhe'g joko joko ai-vy ramo
xejéhegwi Xe-rehe ija'e'y va'e-pe. Upéixa Xe anhe'é
joko joty aiko-vy. Ay katu pehendu-ma ra'e xe
rerakwa.”

2

Cristo-ramima peiko katu
(Jo13.12-17;2 Co 8.9; Ef1.20-22; 4.1-3)

1 Peteixa pemoirli-magwi Cristo-pe, hemimom-
baraete voi peé. Pende rayhu-gwi, hemim-
bopy'agwapy voi peé. Pende py'a-py kwéry oiko-
gwi Nhe'é€ Marangatu tee va'e, pe€ kwéry ojoe'yi.
Pejoporiahuvereko rei katu. Pende py'a pora
rei katu ojoupe peiko-vy. 2 Upéa-gwi petel aka-
rami tapeiko katu onhondive. Peteixa tapejo-
hayhu peiko-vy. Peteixa tapeipyhy pende rapera.
Onho'arandu-rami meme tapene arandu. Upéixa

* 1:30 At16.19-40

ramo xe mbovy'agwasu va'erd. 3 Ani pende seve
rei-gwi pene rembiapo tei peiko-vy. Ani pen-
hembotuvixaseve rei tei peiko-vy. Penhemboete
ukase-vy rei ani peiko. Penhembohekomirive
ae katu peiko-vy. Ani penhembotuvixave pende
rapixa-gwi. “Xéhegwi heko pordve” peje ae pende
rapixa kwéry-rehe imboete-vy. 4 Ani pendéjehe
anho rei peiko meme tei. Pende rapixa-rehe
ave peiko. Pene mandu'a meme hese. 5 Ojehe
opena ey va'e-rami oiko Cristo. Ha'e-ramima
peiko katu. 6 Ne'ird oiko vyteri jave ko yvy,
Cristo oiko-ma voi araka'e. Nhandejary-ramima
oiko araka'e. Nhandejary voi ha'e araka'e. Upéixa
oiko ramo jepe, nahakate'ji gweko-rehe Nhan-
dejary reko-rami e'y ou hagwa ko yvy-py oiko
araka'e. 7 Nhande resaka va'erd ohejapa rei
va'ekwe ou-vy. Nandi ete ou va'ekwe. Oma'etird
ohejapa va'e-rami, ohejapa rei va'ekwe ou-vy.
Imboetepyra-rami e'y ou va'ekwe. Tembigwai-
rami rei ou va'ekwe. Nhande-rami ojehexa uka
ou-vy. Nhandejary reko-rami oiko rire nhande

rete poru ou-vy.” 8 Onhembohekogwypyve ou-vy.
Nhandejary nhe'€ renduha voi. Ndojeheko rayhui
voiojejuka uka hagwa, kurusugwasu-rehe omano
hagwa. 9 Upéa-gwi Nhandejary ombotuvixa jevy
va'ekwe ixupe. Ogwerojeupi jevy ixupe heraha-vy
yvay-py. Ndaipori onhembotuvixave va'e ixugwi.
NdaipOri tuvixave va'e ixugwi. Ha'e anho mante tu-
vixave va'e. Ombotuvixa voi ixupe héry. NdaipOri
imbaraeteve va'e héry-gwi. Ha'e anho mante héry

tuvixave va'e oiko.” 10 Hesu réry-py oipota en-

* 27 Hb217 ¥ 2:9 Hb2.9

terove va'e onhesi ixupe gwetypy'a-rehe. Oipota
onhesi ixupe yvay pygwa gwive, yvypory gwive,
yvy pypla anhay gwive ave. Entéro yvygwy-
py oi va'e gwive ave héry omboete-vy onhest
va'erd. 11 Oipota entérove omombe'u atyra-py Hesu
Cristo Nhandejary voiha, Nhandejary Nhande Ru-

pe omomba'egwasu-vy.*

Jasytata nhande-vy ohesape vérami peiko va'erd

12-13 Upéa-gwi xe rembiayhu va'e, pehendu katu
xe nhe'é. Pene ndive xe aime ramo, pehendu
meme va'ekwe xe nhe'é. Xe nhe'é rendu hagwe-
rami dy peve gward aipota voi xe nhe'€ pehendu,
pene ndive naimeéi-ma ramo. Pende py'a-py omol
Nhandejary pene mokyre' yhara pejapo hagwa
gwemimbota peiko-vy. Upéa-gwi, penhangareko
pora katu pendéjehe, pejerereko poxy e'y hagwa-
rami peiko-vy. Ndojapo vaiséi-gwi ikyhyje va'e-
rami peiko katu. Pene resendeha remimbota
pene kyre'y voi pejapo-vy peheko arupity hagwa
ixupe. 14 Pene rembiapora pejapo katu. Pejohu
vai e'y reheve, penhonhe'd@ mbhojevy e'y reheve
pejapo katu. 15 Aipota pende reko jejavy e'y re-
heve, aipota pende reko poti, Nhandejary ra'y-
rami peiko hagwa pejejavy e'§-vy. Aygwa tape
pora-gwi ojere va'e, hekoha vai voi. Ipa‘ti-gwi ohe-
sape va'e-rami peiko-ma va'erd. Jasytata nhande-
vy ohesape va'e vérami peiko va'era pehexa uka
hagwd hapera ixupe kwéry.* 16 Nhane moingove
va'e nhe'é pord-py pemo'arandu va'erd ixupe. Upéa
pejapo ramo, Hesu Cristo ou jevytaha ary-py, naxe

* 211 1s4523 © 2:15 Dt325

motiry va'erd peé kwéry. Avy'a ae va'erd pende-
rehe kwéry. “Ogwerovia tee-ma voi” ha'e va'erd
pende-rehe apomboete-vy. “Paulo nomosarambi
reiry inhe'd@ mombe'u-vy omokyre'y-vy. Nahem-
biapo pora reiry voi” he'i va'erd xe-rehe. 17 Xe
juka-tama para'e. Amano ramo pende -rehe ha-
py, Nhandejary xe rerovy'a va'erd. Ha pe€ katu
pejerovia tee Nhandejary-rehe peiko-vy. Pejerovia
ramo, penheme'é tee kuri ixupe. Penheme'é-
gwi ixupe, pende rerovy'a. Ay nhande kwéry
nhanheme'é-gwi ixupe, nhande rerovy'a ave va'erd
Nhandejdary. 18 Ajejuka-ta va'e-rami ai ramo jepe,
avy'a joty xe. Nhanhombovy'a joty katu. Upéixa
ramo aipota pevy'a xe-rehe. Nhanhombohory
katu ave.

Timoteo Epafrodito ndive rehegwa nhe'é

19Ko'é ramo, ko'€ mbue ramo, amondose pende
ha-py Timoteo-pe. Oipota ramo oho Nhandejary
Hesu, amondo va'erd ixupe. Ha upe rire katu
ou jevy ramo pende ha-gwi pene mombe'u-vy,
xe mbovy'a ard. 20 Ha'e pende-rehe opena tee
va'e voi. Mba'éixa peiko ojapura pende-rehe. Xe
ndive ndaipdri ha'eixagwa. 21 Outro kwéry djehe
anho mante opena oiko-vy. Hesu-rehe nopenai
oiko-vy. 22 Ha Timoteo katu omba'apo oiko-vy
xe ndive. Gwu ndive omba'apo ta'yry va'e-rami,
oiko omba'apo-vy xe ndive. Peteixa oromba'apo
nhe'é porad oromosarambi-vy. “Hekoha pora nipo
ra'e” he'i hese. Enterove ohexa kwaa hekoha-
rehe. 23 Upéa-rehe Xe-vy ojehu va'erd aikwaa-
ma ramo, amondose Timoéteo. 24 Nhandejary-rehe
ajerovia pende ha-py aha jevy hagwa. Ajerovia

hese xe are e'y hagwd preso apyta ha-gwi xe
renohé hagwa pya'e. 25 Ha Epafrodito katu xe
reko irQi jepe, amondo jevy-ta joty pende ha-
py. Ogwahé-ma oho jevyha ary. Ha'e nhande
re'yi, Xe ndive omba'apo va'e, xe ndive onhe'é
joko joko va'e ore-rehe ija'e’y va'e-pe. Pene
remimboukwe ave. Xe remikotevé xe-vy ome'é
hagwa pembou ixupe va'ekwe. 26 Pende kwéry-
pe pende rexa nga'u oiko-vy. Hasy ete va'ekwe
Epafrodito. Herakwa pehendu ramo, pejepy'apy-
ma ra'e hese. Upéi pevy'are'y-gwi ha'e ave
pende reko-rami ndovy'avéima. 27 Hasy ete
va'ekwe voi. Omano hagwa-rami oi va'ekwe.
Ha Nhandejary katu oiporiahuvereko-ma va'ekwe
ixupe imbogwera-vy. Xe poriahuvereko-ma ave.
Heta ol xe mbovy'are'y va'e. Omano ramo
ra'e, xe mbovy'are'{ve ard voi ra'e. 28 Upéa-rehe
xe kyre'y amondo hagwa ixupe. Pehexa jevy
ramo Ixupe, pene mbovy'a jevy-ma va'erd. Pene
mbovy'a jevy ramo, xe ahasa asy ramo jepe,
avy'ave va'era. Pene mbovy'aha-rami, xe mbovy'a
ave va'erd. 29 Ha'e Nhandejary irti-gwi, nhande
ojoe'yi voi. Upéa-gwi perohory katu ixupe pemog-
wahé-vy. Ha'eixagwa gwive pemboete. 30 Ha'e
nahakate'Jiry gwekove-rehe. Haimete ojejuka
Cristo-pe omba'apo-gwi xe pytygwo-vy. Napeiméi
ramo, ndikatuiry xe pytygwo peé. Ha'e ae katu
pende rekovia xe pytygwd oiko-vy xe ndive.

3

Cristo reko aikwaa pordseve-gwi, xe rembiereko-
rehe napenavéi-ma

1 Ko'dnga ojoapykwéri ha'e jevy-ta peé-my,
xe re'yi kwéry. Penhombovy'a katu. Tapene
mbovy'a katu Nhandejary. Ay ndahasyi xe-vy
amoi jevy hagwa kwatia-rehe amoi va'ekwe-
rami. Upéa nhe'8-rehe pene mandu'a meme
ramo, ndapevdi ard tape pord-gwi. 2 Xdke oi
oporohekombo'e vai va'e, jagwa ipoxy va'e reko-
rupi oiko va'e, gwemimbo'e va'e-pe oipirekyti
ukase va'e. Nohendu kwadai Nhandejary nhe'é
hikwdi. Xdake ixugwi kwéry. 3 Ha nhande kwéry
ae katu Hesu-rehe jajerovia va'e. Yma gware
onhepirekyti oiko-vy Nhandejary re'yi ramo
oiko hagwd. Ha ay katu nanhanhepirekytivéi-
ma he'yi tee ramo jaiko hagwd nhande. Nhande
py'a-py oiko-gwi Nhe'd Marangatu tee va'e ae
nhamboete tee Nhandejary jaiko-vy. Nhane
resende hagwa mo'd, nhane rembiapo pora rei-
rehe ndajajeroviavéi-ma. Hesu Cristo-rehe anho
mante jajerovia jaiko-vy. Nhande he'yi tee voi.
Yma onhepirekyti hagwe-rami nhande rereko
dy. 4 Are-ma ajerovia-ma mo'a va'ekwe xe reko
pord mo'd-rehe. Ay of ramo gweko poré-rehe anho
ojerovia mo'a va'e, ndaha'éi ard xe rekokwe-
rami voi oiko. Xe rekokwe ipordve va'ekwe ha'e
kwéry heko-gwi. 5 Xe rekokwe a-rami: Ohasa
rire petel semana xe aiko hagwe ary rire, xe
pirekyti judeu reko-rupi xe rereko-vy. Israel
amyriremiarird joapyri pyriva'e xe. Xe ramoi jete
amyri Benjamim. Xe ru xe sy ndive ojoehegwa
hebreu va'e, Nhandejary rembiporavokwe voi.
Upéa-gwi hebreu tee va'e xe. Judeu kwéry rekoha
gwive ajapopa va'ekwe xe. Gwi fariseu kweéry

ohendu poréve va'e pe tekoha outro judeu kwéry-
gwi. Xe ae katu fariseu kwéry va'e voi va'ekwe.
Judeu rekoha ojapose nga'u fariseu kwéry. 6 Ha xe
ae katu ajaposeve seve va'ekwe. Hesu reroviaha
onhomboaty atyha-rupi ndaipotdi ova judeu
rekoha-gwi. Upéa-gwi Xe areko asy voi va'ekwe
aiko-vy Hesu reroviaha kwéry-pe. “Nhandejary
remimbota ajapo” ha'e mo'd xejéupe va'ekwe.
Judeu rekoha-rupima aiko va'ekwe. “Paulo ojapo
ku'aku'a Moisés amyriremimombe'ukwe” nde'iry
xe-rehe va'ekwe. Imandu'a pora va'ekwe ae xe-
rehe judeu kwéry. 7 Upe xe rekokwe fariseu
rembierovy'a va'ekwe-gwi, apoi-ma upe tekoha-
gwi. “Ndovalevéi-ma” ha'e hese, Cristo rekoha
aikwaa pord-magwi. Ambotuvixave Cristo reko
kwaa ukaha-pe. 8 Upéa-gwi Cristo-rehe ha-py
mba'eve ete-rehe napendi. Cristo xe Jary reko
aikwaa pordseve seve ixupe amoirli-vy. Cristo-
rehe ha-py opa xe rembiereko gwive ahejapa-
ma voi. Yty nhamombo va'ekwe-rami rei areko
ixupe, Cristo reko irQi-rupi aiko pordve hagwa.
9 Peteixa amoiriise ixupe. Ndaipotdi he'i xe-rehe
“Paulo ojapopa Moisés amyri remimombe'ukwe.
Upéa-gwi heko-rehe rei heko jejavy e'y va'e
mo'd” ndaipotai he'i xe-rehe. Aipota ae he'i
xe-rehe, “Cristo-rehe ojerovia-magwi ae Kkatu,
onhemopoti-ma Paulo” he'i xe-rehe. “Ipy'a poti-
ma” aipota Nhandejary he'i xe-rehe. 10 Cristo
reko aikwaa pordseve seve. Ha'e onhembotekove
jevy va'ekwe ipu'akaha reheve. Peteixa ha'e-
rami aikose ave. Aipota xe mbopu'aka ave. Ha'e
ohasa asy va'ekwe. Ha'e oiko asy hagwe-rami

aikose ave. Ha'e omano va'ekwe. Peteixa ha'e
heko-rupi tee-ma aiko hagwa, omano va'ekwe-
rami, ijukapyrd-rami ave xe aikose. 11 fxupe
peteixa amoirli teese voi aiko-vy, amano rire
anhemoingove jevy hagwd ave. Upéixa nhane
mbotekove jevyha ary-py agwahé ete-ma ard aha-

Oripara hatd meme va'e-rami aiko
(1C015.46-49;2 Co5.1-5;]d 12-13)

12 Cristo reko-rupi tee-ma aiko, nda'éiry xéjehe.
Ne'ird vyteri aheko arupity ixupe. Ogwahése ha-
Py pya'eve oripara va'e-rami, aiko joty. Ne'ird joty
agwahé aha-vy upe-py. Yma va'ekwe xe johu Hesu
Cristo. Xe mbopu'aka uka voi va'ekwe, aheko
arupity hagwa ixupe. 13 Xe re'yi kwéry, aheko
arupity-ma, nda'éiry joty xéjehe. Oripara hata
va'e ikyre'y eterei ogwahé hagwa ogwahése ha-
py. Upéixa ete xe ave xe kyre'y agwahé hagwa-
rehe. Peteixa Xe renonde-py amoi xe raperd. Xe
rapykwere-rehe ndajeapavéi-ma, napenavéi-ma.
Xe resarai-ma ixugwi. Ha xe agwahé hagwa-rehe
ae xe resa amoil. Pya'e agwahése-vy ajapura voi
aha-vy. 14 Upéixa ndopi ndopidiry va'e-rami, og-
wahése ha-py oripara oho-vy va'e-rami aiko. Og-
wahé ranhe hagwa oho pya'ese va'e-rami aiko.
Aipota xe-vy gwarad ome'€ voi xe-vy yvay-py aiko
hagwd. Upe-py aha hagwa xe rendi va'ekwe
Nhandejary. Amoirti hagwa Hesu Cristo-pe xe
renoi va'ekwe. 15 Upéixa ha'e-ta pe€-my ipora katu
nhambojoja nhane nhe'¢ nhande nhane arandu
va'e. O ramo “Ndaha'éi upéixa” peje va'e, oik-
waa uka pora va'erd peé-my Nhandejary. 16 Yma

gwive ay peve petei nhande raperd jaipyhy-ma.
Peteixa joty jaha upe va'e-rupi. Nhane arandu-
ma. Upe nhane arandu-py joty jaiko. 17 Xe re'yi
kwéry, xe reko ra'd katu pende joja-vy. Ore oroik-
waa uka va'ekwe peé-my peiko pord hagwa. Gwi
ore reko-rupi oiko va'e katu pemanha pora joty
hese peheko ra'a ave hagwa ave ixupe. 18 Xe
ha'e ha'e hagwe-rami ha'e jevy-ta peé-my ajahe’o-
vy. Oi pene pa'ti-my ojapose va'e rei ojapo va'e.
Cristo kurusugwasu-rehe omano va'ekwe remim-
bota ojapo e'y va'e, ha'e jevy-ta hekoha kwéry-
rehe amboasy-vy. 19 Mombyry Nhandejary-gwi on-
hemondo va'erd. Gwyvyatd hagwa-rehe anho rei
oiko va'e-rami, ojéupe gwara rei oipota va'e-rehe
anho rei oiko va'e. Notivéi-ma oiko-vy. “Nhande
rekoha pord va'e nhande” he'i mo'd joty Ojehe
onhemombe'u-vy mo'd ko yvy pygwa anho rei-
rehe oiko va'e. 20 Ha nhande Hesu rape-rupi jaiko
va'e kwéry-pe ol va'erd yvay-py nhande rekoha
teerd. Upe-gwi nhaha'ard nhane resende teehara
ou va'erd. Nhane kyre'y reheve nhaha'ard jaiko-
vy ou va'erd Nhandejary Hesu Cristo. 21 Ha'e
entéro mba'e-rehe ipu'akave voi. Ha'e gwete

hesakdha- -rami_ave ohekoviard ard nhande rete
iporiahu va'e. Ha'e ipu'akaha-rupi voi ohekoviard

ara nhande rete.

4

1 Upéa-rehe, xe re'yi kwéry, peipyhy katu Nhan-
dejary rape peva e'j reheve. Peé xe rembiayhu
va'e voi. Xe rembiexa nga'u voi peé. Xe mbovy'a
va'e. Pejere e'y reheve pegwahé-ma ramo peho-
vy Nhandejary renda-py apogwerovy'a va'era.

Pende-rehe avy'a tee va'erd voi.

Penhombovy'a katu
(C13.15)

2 Ay mokdi kunha-pe anhemonhe'd-ta. An-
hemonhe'é-ta Evodia-pe. Sintique-pe anhemonhe'é-
ta ave. Peé ojoe'yi voi Nhandejary-pe pemoiri-
gwi. Penhombojoja katu ojéehe peiko-vy. 3 Ay
ha'e-ta xe irli-pe. Enhemonhe'é katu pe mokdi
kunha-pe peteixa oiko hagwd onhondive. Xe
ndive oiko ramo, xe pytygwd va'ekwe voi upe
mokoi kunha. Xe ndive onhe'@ joko joko gwi
nhe'é pord ohenduse e'y va'e-pe. Xe pytygwd
ave Clemente xe irti gwive ave. Héry kwéry ol
ra'e yvay pygwa kwatia-rehe. Tekove ijapyre'y
reheve oiko hagwéd omoi ra'e Nhandejary. 4 Peé
Nhandejary irti-gwi, penhombovy'a meme katu
peiko-vy. Ha'e jevy-ta peé-my, Penhombovy'a
katu. 5 Pejogwereko porad katu pende poxy e'y
reheve ojoupe. Tojekwaa pord katu pende py'a
pordha opa-rupi oho-vy. Ndahi'are mo'di Nhan-
dejary ogwahé jevy hagwa 6ra. 6 Ani pejapura
tel mba'eve-rehe. Opamba'e-rehe ae katu pejapo
japo oracgdo. Pejerure katu Nhande]ary -pe pene
remikotevé-rehe. Peporandu ramo ixupe, petlma
pord meme ixupe. 7 Nhane mbopy'agwapy va'era
Nhandejary. Pe&-my ojehu va'e-rehe peikwaa e'y
ramo jepe, pene mbhopy'agwapy joty ard Nhan-
dejary. Peteixa pemoirli-gwi ixupe, pendéhegwi
ivai va'e ojoko va'e-rami, pende py'a ombogwapy
va'erd peé-my. Pene akd omombaraete ave va'era.
8 Ojoapykweéri ha'e jevy-ta peé- my, Xe re y1 kweéry.
Pene mandu'a meme katu ipord pord va'e-rehe.

Mamo ipora pord va'e petopa ha-rupi, mamo
imandu'a pord hese va'e petopa ha-rupi, perovy'a
joty. OI anhetegwa va'e, ol nhamopora va'e, o1
ojapo joavy e'y va'e, ol ipoti va'e, ol jajohu pora
va'e, oI nhamboete va'e. Upeixagwa-rehe pene
mandu'a meme katu perovy'a ete hagwa. 9 Xe
apombo'e hagwe-rami peiko. Pemboypy hagwe-
rami ave pejapo katu. Pe&-my ha'e hagwe-rami
pejapo. Xe reko rexa hagwe-rami, peiko katu.
Upéixa ramo pene ndive oiko va'erd Nhandejary
nhane mbopy'agwapy va'ety.

Nhandejary xe mombaraete ramo, mba'eve
ndaipu'akdiry xe-rehe

10 Are rire pene mandu'a jevy-ma xe-rehe xe
remikotevé mbou-vy. Upéa-gwi avy'a eterei Nhan-
dejary xe mbovy'a-gwi. Arovy'a pene remimbou-
rehe. Are-ma voi pene mandu'a rei va'ekwe
xXe-rehe peiko-vy. Perurukase mo'd xe-vy xe
remikotevé ha ndikatuiry peruruka va'ekwe xe-
vy. 11 Pene rembieruruka-rehe naikotevé etéiry.
Heta xe areko ramo, ndahetdi xe areko ramo,
aipokwaa-ma xe rekoha xéjehe anho ajeko-vy.
12Xeremikotevé ndarekoi ramo, xe poriahuramo,
aipokwaa-ma xe rekoha. Heta xe areko ramo,
aipokwaa joty ave. Mba'e ojehu ramo jepe xe-
vy, avy'a joty Xxe. Akaru pora ramo para'e, xe
vare'a ramo para'e, avy'a joty xe. Heta xe areko
ramo para'e, Xxe poriahu ramo para'e, arovy'a
vy'a joty xe rekoha. Aipokwaa-ma voi xe reko.
13 Nhandejary xe mombaraete ramo, opamba'e-
rehe xe pu'aka. Mba'eve-pe nanheme'éi. Mba'eve
ndaipu'akairy xe-rehe. 14Mba'eve-rehe naikotevéi

ramo jepe, ipord joty xe pytygw0. Xe ajerereko
asy jave, ipord xe mbovy'a. 15 Are-ma amombe'u
mbe'u va'ekwe nhe'd pord aiko-vy Macedonia
yvy-rupi va'ekwe. Upéi ahasave hagwa aha-
vy asé ramo upe va'e yvy-gwi, naxe pytygwoiry
va'ekwe avave. Pe€ anho mante xe pytygwd xe
remikotevé-rehe. Pe8-my ame' va'ekwe-rami jevy
xe pytygwd va'ekwe. 16 Upéi TessalOnica tetd-my
mombyry pendéhegwi aime ramo jepe, peruruka
va'ekwe xe-vy xe remikotevé. Ha upe rire katu pe-
ruruka jevy va'ekwe. 170me'é ojéupe oipota eterei
va'e-rami ndaikoiry. Aipota ae hetave tave peé-my
gward Nhandejary remihekoviardra. 18 Oreveha-
rehe opagapa rire ome'éve va'e-rami, peme'émba
voi xe-vy. Epafrodito ogweru kuri xe-vy pene
remime'égwe Xe-vy pene rembieruruka. Ay katu
xe remikotevé gwive arekopa-ma. Nhandejary-pe
omohyakwa pora-vy ome'é va'e-rami, hemimbota
ixupe ome'8 va'e-rami, ogwerovy'a Nhandejary xe-
vy pene remime'&gwe.” 19 Ha Nhandejary, xe Jéry
katu ohekoviard va'erd ime'é rei-vy peé-my entéro
pene remikotevé gwive. Cristo Hesu-pe pemoirt-
gwi, gweko katurd ndive ome'é va'erd. Ndaijapy
reiry Nhandejary remime'€. 20 Tomomba'egwasu
meme katu Nhandejary Nhande Ru-pe opa e'y
reheve.
Paulo omondo omandu'aha

21 petel tel Nhandejary re'yi gwive Hesu Cristo
reko irii va'e-pe emombe'u mbe'u xe mandu'aha.
Nhande re'yi, xe ndive oi va'e omondo uka-ta
peé-my omandu'aha ave. 22 Entéro Nhandejary

* 2:18 2C011.9

re'yi gwive a-py oiko va'e omondo uka-ta ave
omandu'aha. Ha mburuvixagwasu César roga
pygwa katu ikyre'§ve voi omandu'aha omondo
uka hagwa. 23 Tapende rexakwaa rei katu Nhan-
dejary Hesu Cristo pende py'apy-py ol va'era-rehe.

